
Жан еді өлең үшін дара туған

О, адамдар, біргемін мен сендермен,

Ықыласына ешнәрсені теңгермен.

Сендер менің бақытымның бұлағы

Сендер менің дарыныма жел берген.









Мен марттағы найзағай күркірімін,

Құрманғазы күйінің бір тілімін.

Менің жаным саясын паналаған

Дүниедегі бар қыздың кірпігінің





















Махаббат! Неткен алып, қайратты едің 

Махаббат! Неткен алып, қайратты едің, 

Мен сені мұншалық деп ойлап па едім. 

Тұсаулап, табандатып тағдырымды, 

Қолына қара көздің байлап бердің. 

Көп екен өмір сыры білгізбеген, 

Жаны пәк таныстым да бір қызбенен, 

Түріліп шаттығымның томағасы, 

Сырласа бастадым ай, жұлдызбенен. 

Көз алмай қарай бердім кіл шыңдардан, 

Қиялдан қолын созып құлшынды арман. 

Әйтеуір, сол бір қызға кездестім де, 

Тап болдым қуанышқа тыншымды алған.



























Бір көргеннен адам сыры байқалмас

Бір көргеннен адам сыры байқалмас, 

Байқаймын деп бәлкім ешкім айта алмас. 

Кей жандар бар ұйып тұрған қатықтай, 

Анау-мынау қозғағанға шайқалмас. 

Көбінше оған аса көңіл бөлмейсің, 

Бөлсең де оның терең сырын көрмейсің. 

Сондықтан да көп жағдайда қасыңда, 

Жан сыры мол жан жүргенін білмейсің.









Перзент жыры 

Сен менің мәңгілікке өлмес атым, 

Атымды ап алыс жылға жалғасатын. 

Әкеде өсиет бар өмір жайлы, 

Балада қасиет бар алға асатын. 

Сен менің ұшар басым биіктеген, 

Жолыңа тапқанымды үйіп-төгем. 

Сен менің дүрсілдеген жүрегімсің, 

Қай нөрсе сол жүректен сүйікті екен? 

Сен мені өскен сайын ойландырып, 

Заңдарын табиғаттың ойға алдырып. 

Бір қадам басқан сайын өзің мені, 

Барасың шежіреге айналдырып...













































Тұңғыш көрдім өлгенін 

шын ақынның,

Қызарып батты ертеңгі 

шығатын күн.

Торғай-өлең шырылдап 

бара жатты,

Аузында ажал дейтін 

сұрапылдың...

М.Мақатаев.


